
 “Mwen pran gwo angajman pou gen yon mendèv 
minisipal ki montre divèsite ak talan popilasyon Vil 
la.  Tout moun enpòtan pou nou, epi n ap travay 
kòm yon Minisipalite Vil k ap sèvi bezwen kominote 
dinamik ak divès nou yo. Minisipalite Vil nou an pa 

pou okenn moun ni li pa pou yon ti gwoup moun. Li la pou tout 
moun. Se yon Minisipalite ki vle pwogrè pou moun k ap debat jou-
apre-jou epi ki ofri yon chans egalego pou tout moun New York.” 
 
Bill de Blasio 
Majistra  

 

"Se mendèv minisipal nou konsantre sou sèvis piblik 
nan tout nan kominote gwo nou an. Chak anplwaye 
City gen dwa a travay nan yon anviwònman kote li / 
li santi l valè, respekte e gen opòtinite pou yo 
devlope pwofesyonèl. DCAS pral sèvi kòm yon sous 
ki mennen nan konsèy nan ajans konsènan pratik 
travay enklizif ak ekitab. divèsite a nan anpil 

kominote nou an dinamik sèvi kòm yon pisin talan ki rich anpil. 
divèsite sa a pral enspire nou an politik resous imen ak 
administrasyon nan sistèm lan sèvis sivil amelyore misyon nou 
nan ekitab ak enklizif sèvis piblik " 

 

Lisette Camilo 
Manm Komisyon 
Depatman Sèvis Administratif Vil la 

“Nou dwe non sèlman tolere diferans yo men tou 
nou dwe apresye yo. Konfòmite, sèlman, se yon 
aksyon ki obligatwa, pa yon valè.  Minisipalite Vil 
New York apresye tout anplwaye nou yo, yo se pi 
gwo resous nou.”  

 

R. Fenimore Fisher 
Responsab Prensipal Divèsite ak Opòtinite Travay 
Egalego Vil la 

  



5 

 
 

Sa ki nan Liv la 
                         Paj 

 

Kisa EEO ye toutbon?        6 

Divèsite ak Enklizyon        6 

Règleman EEO Minisipalite Vil New York    7 

Kategori ki Pwoteje yo        8-10  

Kèk Egzanp Vyolasyon Règleman EEO              11-12 

Asèlman Seksyèl                 13-14 

Aranjman Rezonab                        15-20 

Metòd pou Fè Plent konsènan EEO      23-28 

Resous Deyò                  29-31 

Kijan mwen kapab jwenn plis enfòmasyon sou EEO?  32 

  

http://www.nyc.gov/html/dcas/html/about/eeo_booklet.shtml#what
http://www.nyc.gov/html/dcas/html/about/eeo_booklet.shtml#complaint


      6       

 

Kisa EEO ye toutbon? 
Opòtinite Egalego egziste lè tout 
anplwaye ak moun ki aplike pou 
travay, kèlkeswa ras yo, peyi kote yo 
soti, relijyon yo, elatriye, resevwa yon 
opòtinite egalego pou yo gen siksè 
nan espas travay la.  Sa vle di tout 
desizyon ak aksyon ki gen konsekans 

sou rekritman, tès, seleksyon, anbochaj, afektasyon travay ak salè 
ak avantaj sosyal, aranjman, kondisyon travay, evalyasyon 
rannman, pwomosyon, opòtinite fòmasyon, devlopman 
pwofesyonèl, transfè, disiplin ak revokasyon dwe fèt san pratik 
diskriminasyon. 

Divèsite ak 
Enklizyon 
Anplis angajman nou pou bay 
opòtinite egalego, nou angaje 
pou bay enpòtans pou divèsite 
epi pou antreteni yon 
anviwònman travay jeneral pou 
tout anplwaye Minisipalite Vil 
New York. Nou fè travay nou pi 
byen lè nou ajoute divèsite 
panse nou, eksperyans nou, kilti 
nou ak orijin nou.  

Règleman EEO Minisipalite Vil New York  

Minisipalite Vil New York se yon patwon ki bay opòtinite egalego epi 
nou entèdi aksyon travay ki gen diskriminasyon kont anplwaye 
Minisipalite Vil la ak moun ki aplike pou 
jwenn travay akòz ras yo kwè moun sa yo 
genyen, koulè yo, peyi kote yo soti, 
kondisyon etranje yo oswa kondisyon 
sitwayènte yo, relijyon yo oswa kwayans 
yo, si yo se gason oswa fanm, ak tout lòt 
kategori pwoteje.  

Règleman EEO Minisipalite Vil la bay yon metòd pou anplwaye yo ak 
moun ki aplike pou travay yo pote plent konsènan diskriminasyon, 
epitou règleman an pwoteje yo kont vanjans lè yo fè plent konsènan EEO 
oswa lè yo kolabore nan ankèt EEO.  Pou jwenn plis enfòmasyon sou 
Règleman EEO Minisipalite Vil la, kontakte yon reprezantan EEO nan 
ajans ou oswa ale sou sitwèb DCAS oswa nan sit entranèt ajans ou. 

Si ou viktim yon konduit dezagreyab, ou ka pote plent kèlkeswa si moun 
k ap fè asèlman kont ou  se yon manadjè, sipèvizè, kamarad travay, 
kliyan, konsomatè, konsiltan, vandè, oswa lòt moun ki pa yon anplwaye 
Minisipalite Vil la.  Ou ka pote plent konsènan asèlman si ou se yon 
manadjè oswa sipèvizè, yon moun ki patisipe nan Pwogram Eksperyans 
Travay [Work Experience Program (“WEP”)], yon estajyè (kit estaj la 
peye kit li pa peye), oswa si yon moun ki pa oumenm viktim konduit 
dezagreyab la. 

Nou te kreye Règleman EEO Minisipalite Vil la pou bay opòtinite egalego 
pou tout anplwaye yo ak moun ki aplike pou travay. Pou fè sa, nou asire 
tout espas travay ki nan ajans Minisipalite Vil la pa gen okenn pratik 
diskriminasyon, tankou asèlman seksyèl, dapre nenpòt kategori pwoteje 
ki endike nan paj apre a.   

Kategori ki Pwoteje Anba Règleman 
EEO Minisipalite Vil la 
Anplwaye Minisipalite Vil New York pwoteje kont 
diskriminasyon ki baze sou nenpòt nan kategori ki endike 
anba la yo, kit yo sipoze yo kit yo vrè: 

Age / Laj:  moun ki gen 18 tan oswa plis.  

Alienage or Citizenship Status / Kondisyon Etranje oswa 
Kondisyon Sitwayènte: sitwayènte nenpòt moun oswa 
kondisyon imigrasyon nenpòt moun ki pa yon sitwayen ameriken 
oswa ki pa yon moun ki fèt nan Etazini.  Men, patwon yo gen 
obligasyon dapre lalwa pou verifye idantite ak kalifikasyon 
anplwaye yo pou yo travay.  Answit, dapre lalwa sèten djòb egzije 
pou anplwaye yo se sitwayen ameriken (tankou Ofisye Lapolis).   

Color / Koulè: yo konsidere souvan kòm sinonim ras, ka gen 
diskriminasyon ki baze sou koulè akòz yon preferans oswa 
repiyans pou yon koulè po patikilye epitou ka gen diskriminasyon 
nan men gwoup rasyal la dapre pigmantasyon kò a.  

Creed or Religion / Kwayans oswa Relijyon: gen ladan tout aspè 
obsèvasyon relijye, pratik ak kwayans, tankou kwayans moral oswa 
etik nan sa ki bon ak sa ki pa bon yo kwè toutbon avèk fòs pwendvi 
relijye tradisyonèl.   

Disability / Andikap: nenpòt twoub fizik, medikal, mantal oswa 
sikolojik, oswa yon istwa oswa dosye twoub la, kit yo sipoze li kit 
li la toutbon.  Yo ka konsidere gwosès kòm yon andikap pou yon ti 
tan tou si gen pwoblèm medikal ki vini ansanm avèk gwosès la 
oswa akouchman an. 

Gender (or Sex) / Jan (oswa Sèks): jan gen ladan vrè sèks oswa 
sèks moun sipoze epi li gen ladan idantite seksyèl yon moun, imaj 
pèsonèl li, aparans li, konpòtman li oswa ekspresyon li, kit idantite 
seksyèl la, imaj pèsonèl la, aparans lan, konpòtman an oswa 
ekspresyon an diferan oswa pa diferan avèk sa ki asosye sou plan 
tradisyonèl avèk sèks legal ki afekte avèk moun nan depi lè li fèt.  
Gwosès oswa akouchman se yon pwoblèm medikal ki gen pou wè 
ak sèks; poutèt sa, nou konsidere diskriminasyon akòz gwosès 
oswa akouchman kòm diskriminasyon ki baze sou sèks.   

Marital Status / Eta Sivil: kit yon moun marye, kit li divòse, kit li 
selibatè, kit li separe, kit li vèf/vèv.  Yo ta dwe distenge "Eta Sivil" 
avèk diskriminasyon ki baze sou avèk kimoun moun nan marye a.  

Military Status / Kondisyon Militè: sèvis militè gen ladan pase, 
prezan ak moun ki aplike pou vin manm nan sèvis fòs lame, kit se 
volontè kit se envolontè.   

National Origin / Orijin Nasyonal:  peyi kote moun nan fèt, ak 
zansèt, ak karakteristik fizik, kiltirèl, lengwistik oswa etnik, oswa 
non ki asosye avèk yon peyi oswa yon rejyon patikilye.  Nan kèk ka 
nou kapab konsidere diskriminasyon ki baze sou sitiyasyon 
etranje (kondisyon imigrasyon) oswa kondisyon sitwayènte kòm 
diskriminasyon ki baze sou orijin nasyonal.  

Partnership Status / Kondisyon Patenarya:  tout moun ki nan 
yon patenarya nan kay. 

Predisposing Genetic Characteristics/Genetic Information / 
Patikilarite Tandans Jenetik/Enfòmasyon Jenetik: nenpòt jèn 
oswa kwomozòm yon moun eritye, oswa chanjman ladan, epi ki 
detèmine dapre yon tès jenetik oswa ki detèmine nan enfòmasyon 
ki soti nan enfòmasyon sou yon moun oswa yon manm fanmi yo 
kwè sou plan syantifik oswa sou plan medikal ki lakòz moun nan oswa 
pitit moun nan deja gen yon maladi oswa yon andikap, oswa yo kwè ki 
asosye avèk yon gwo risk sou plan estatistik pou devlopman yon 

maladi oswa andikap fizik oswa mantal. 

Prior Record of Arrest or Conviction / Dosye Arestasyon oswa 
Kondanasyon Anvan: anjeneral, ajans yo ka bay refi oswa pa bay yon 
moun yon djòb akòz yon kondanasyon kriminèl, sof si gen yon 
relasyon dirèk ant kondanasyon an ak responsablite djòb yo oswa yon 
risk ki pa rezonab pou pwopriyete oswa sekirite, ki baze sou anpil 
kalite faktè. Ajans yo pa ka poze kesyon sou arestasyon ki pa t lakòz 
kondanasyon, sof si se yon arestasyon ki annatant.  Restriksyon sa yo 
pa aplike pou ajans lapolis yo. 

Race\Ethnicity / Ras\Etnisite: gen ladan kategori Amerendyen oswa 
moun ki natifnatal Alaska, Azyatik oswa moun ki natifnatal Zile 
Pasifik, Moun Nwa, Ispanik, Moun Blan, ak de (2) oswa plis ras ak 
karakteristik pèsonèl ki asosye avèk ras/etnisite (tankou teksti cheve, 
koulè po, oswa sèten karakteristik figi).  

Sexual Orientation / Preferans Seksyèl: etewo-seksyalite, omo-
seksyalite, bi-seksyalite oswa aseksyalite, kit li vrè kit yo sipoze sa.  

Unemployment Status / Sitiyasyon Chomaj: vle di moun ki pa gen 
yon djòb, ki disponib pou travay, epi k ap chèche travay.  

Victim of Domestic Violence / Moun ki Viktim Vyolans nan Kay: 
yon moun ki te viktim zak oswa menas vyolans, ki pa gen zak oto-
defans ladan, yon madanm/mari viktim nan ki la kounye a oswa yon 
ansyen madanm/mari viktim nan fè, yon moun viktim gen yon pitit 
avèk li fè, yon moun ki abite ansanm avèk viktim nan fè, yon moun ki 
nan oswa te nan yon relasyon sosyal womantik oswa entim k ap 
kontinye avèk viktim nan, oswa yon moun k ap viv oswa ki kontinye 
ap viv oswa ki viv nan entèval regilye nan menm kay avèk viktim nan. 

Victim of Sex Offenses or Stalking / Moun ki Viktim Kadejak oswa 
Pouswit: yon moun ki viktim zak ki defini kòm krim yo konsidere 
kòm "zak seksyèl" oswa "pouswit." 

Kèk egzanp konpòtman ki ka vyole 
Règleman EEO Minisipalite Vil la 

 

• Ou trete yon moun yon fason diferan, tankou refize bay moun 
nan yon djòb, paske yo kwè moun nan andikape kit moun nan 
andikape kit li pa andikape.  Menm jan tou, ou pa kapab trete 
moun yo yon fason diferan akòz sipozisyon oswa pèsepsyon sou 
ras yo, sèks yo, relijyon y, peyi kote yo fèt, laj yo, preferans 
seksyèl yo, elatriye. 

• Ou angaje nan konpòtman ki dezagreyab, kit ou gen 
konpòtman an kit ou pa genyen li sou yon moun patikilye, ki 
kreye yon menas, kraponay, anviwònman travay ki dezagreyab 
oswa ki pa amikal, akòz ras moun, sèks li, relijyon li, peyi kote li 
fèt, laj li, andikap li, preferans seksyèl li, elatriye. 

• Ou fè deklarasyon degradan oswa imilyan, pale mal, 
plezantri, jès, nòt, materyèl oswa imèl ki gen pou wè ak ras 
moun nan, sèks li, relijyon li, peyi kote li fèt, laj li, andikap li, 
preferans seksyèl li, elatriye. 

• Ou trete moun yo yon fason diferan paske yo marye, yo se 
patnè nan kay oswa yo asosye avèk, moun ki nan yon gwoup 
rasyal, relijye oswa peyi kote yo soti; oswa paske yo se manm 
oswa se fòme yon asosyasyon nan yon òganizasyon ki idantifye 
avèk enterè yon gwoup rasyal, yon gwoup relijye oswa peyi 
kote yo soti;  

oswa paske non yo oswa non madanm/mari yo oswa non patnè 
nan kay yo asosye avèk yon gwoup rasyal, yon gwoup relijye 
oswa peyi kote yo soti. 

• Ou fè vanjans oswa asèlman kont nenpòt moun poutèt: (1) 
moun nan fè yon plent konsènan EEO; (2) moun nan ap chèche 
yon aranjman rezonab pou yon andikap, yon obsèvasyon oswa 
pratik relijye, vyolans nan kay, zak seksyèl oswa pouswit, oswa 
gwosès; (3) moun nan pa dakò avèk diskriminasyon nan espas 
travay la; oswa (4) moun nan kolabore nan ankèt sou yon plent 
konsènan EEO. 

• Ou pa fè aranjman rezonab pou moun ki gen andikap 
epi/oswa ou pa fè aranjman rezonab pou obsèvasyon oswa 
pratik relijye, vyolans nan kay, zak seksyèl oswa pouswit, oswa 
gwosès sof si sa ta kreye yon sitiyasyon difisil pou ajans lan si 
ou ta bay aranjman sa yo. 

• Ou angaje nan konpòtman ki gen diskriminasyon oswa 
asèlman nan nenpòt kote ki kapab yon pwolongasyon espas 
travay la, tankou nenpòt kote sou teren, nenpòt fonksyon sosyal 
ki gen pou wè ak biznis ki pa nan espas travay la, oswa nan 
nenpòt biding kote y ap fè epi diskite sou biznis Minisipalite Vil 
la. 

Kijan mwen kapab kwè konpòtman mwen pa vyole règleman 
EEO? 

Ou ta dwe gen respè pou tout kamarad travay ou ak manm piblik 
la epitou ou ta dwe konnen konsekans konpòtman ou sou moun ki 
bòkote ou.  

Asèlman Seksyèl 
Kisa asèlman seksyèl ye? 
Asèlman seksyèl se yon fòm diskriminasyon lwa federal, lwa eta a 
ak lwa vil la entèdi.  Gouvènman federal la kreye gid ki dekri 
asèlman seksyèl kòm avans seksyèl dezagreyab, demann favè 
seksyèl, ak lòt konduit vèbal oswa fizik ki gen pou wè ak sèks lè 
soumisyon oswa rejè konduit sa a afekte travay yon moun yon 
fason fòmèl oswa enfòmèl, nuizib san rezon pou rannman yon 
moun nan travay li, oswa kreye yon anviwònman travay ki bay 
kraponay, ki pa amikal oswa ki gwosye. 
 
Ki konduit ki dezagreyab? 
Konduit la dezagreyab si ou pa t kòmanse li, si ou pa t ankouraje li, 
si ou pa t lakòz li oswa si ou pa t mande li, epitou ou santi y ap 
pase ou nan tenten oswa konduit la imilyan, gwosye, chokan, 
dezagreyab, pa amikal, bay kraponay oswa menasan. 
 
Ki kalite konpòtman ki vyole règleman Minisipalite Vil la kont 
asèlman seksyèl? 
• Ou fè plezantri seksyèl oswa ou fè kòmantè seksyèl ki lakòz yon 

moun santi li pa alèz. 
• Ou mande yon kamarad travay pou soti avèk li san pran souf si 

envite yo pa byenveni 
• Ou mande oswa ou bay yon moun presyon pou ba ou favè seksyèl 

pou ou kapab bay moun nan yon avantaj travay, oswa ou menase 
yon moun pou pran desizyon negatif kont li nan travay la poutèt 
li rejte avans seksyèl ou yo 

• Ou itilize ekipman biwo a, kourye entè-biwo a, entènèt, imèl, 
medya sosyal, telefòn selilè, tèks, mesajri vokal oswa tablo afichaj 
yo pou voye oswa pou mete mesaj ki sijere sèks, imaj, desen 
komik, afich oswa objè 

• Ou gen yon rega mechan kont moun nan, ou peze moun nan, ou 
penche moun nan, ou ponyen oswa manyen moun nan  

Èske tout moun gen dwa pou yo jwenn pwoteksyon kont asèlman 
seksyèl oswa asèlman ki baze sou sèks? 
Nenpòt moun kapab viktim asèlman seksyèl.  Fanm oswa gason kapab 
fè asèlman sou gason yo.  Gason oswa fanm kapab fè asèlman sou 
fanm yo.  Ou gen pwoteksyon kont asèlman seksyèl kit moun k ap fè 
asèlman se yon manadjè, sipèvizè, kamarad travay, kit li nan yon lòt 
divizyon oswa ajans, kit li se yon kliyan, konsomatè, konsiltan, vandè, 
oswa lòt moun ki pa yon anplwaye Minisipalite Vil la.  Ou ka pote plent 
pou asèlman menmsi ou se yon manadjè oswa yon sipèvizè, yon 
estajyè, yon moun ki patisipe nan Pwogram Eksperyans Travay [Work 
Experience Program (WEP)], oswa si yon moun ki pa oumenm se 
viktim konduit dezagreyab la.  

 
Kisa pou mwen fè si mwen pa t gen entansyon fè asèlman kont 
okenn moun? 
Menmsi ou pa t gen entansyon pou fè lòt moun mal, konpòtman ou ka 
dezagreyab, chokan, kraponnen moun oswa pa amikal, epi poutèt sa 
ou ka fè asèlman seksyèl kont moun nan.  Konnen kijan lòt moun yo ap 
reyaji nan konpòtman ou – konsekans konpòtman ou, epi toujou trete 
lòt moun yo avèk koutwazi ak respè.  

Èske asèlman seksyèl toujou gen pou wè ak konduit ki asosye 
avèk sèks? 
Règleman EEO Minisipalite Vil la entèdi non sèlman asèlman ki asosye 
avèk sèks – ki gen pou wè ak aktivite oswa langaj seksyèl – men tou 
Règleman entèdi asèlman ki gen pou wè ak langaj vilgè, zak oswa 
langaj abizif, ostilite, agresyon fizik, kraponay, oswa tretman ki gen 
fòskote ki gen pou wè ak sèks yon moun. 
 
Kèk Lòt Fòm Asèlman 
Règleman EEO Minisipalite Vil la entèdi nenpòt kalite asèlman ki baze 
sou nenpòt kategori moun ki pwoteje.  Konpòtman asèlman gen ladan, 
men pa sèlman, sa ki endike anba la yo: kalomni oswa langaj abizif, 
plezantri degradan, afich oswa sikilasyon materyèl dezagreyab ki ekri 
oswa ki sou fòm grafik, zak abizif, ostilite, agresyon fizik, kraponay, 
oswa lòt tretman ki gen fòskote.  

Aranjman Rezonab 
Anplis entèdiksyon diskriminasyon, Règleman EEO Minisipalite 
Vil la prevwa aranjman rezonab ki baze sou sa ki endike anba la yo 
pou anplwaye yo ak moun ki aplike pou travay: 

1)  Andikap 
2)  Relijyon 
3)  Kondisyon kòm yon moun ki viktim nan vyolans nan kay, 
 kadejak, oswa pouswit 
4)  Gwosès, akouchman oswa yon pwoblèm medikal asosye. 

Kit yon aranjman rezonab oswa pa rezonab sa ap depannde 
sikonstans chak demann. Ajans Minisipalite Vil la gen obligasyon 
pou bay aranjman rezonab sof si sa kapab lakòz yon sitiyasyon 
difisil pou ajans laj si yo ta bay aranjman sa yo. 

Ki aranjman rezonab ki genyen pou yon andikap?                                                              
Aranjman rezonab gen ladan ekipman, chanjman nan règleman ak 

pratik espas travay la, ak lòt fòm èd k ap 
pèmèt moun ki gen andikap yo aplike pou 
yon pòs travay, pou fè travay yo, oswa 
pou jwi avantaj ak privilèj egalego travay 
lòt anplwaye ki nan lòt sitiyasyon sanblab 
ki pa andikape ap jwi.  

Kisa yon aranjman rezonab ye pou relijyon?  
Yon aranjman rezonab pou relijyon se yon chanjman nan yon règ 
oswa pratik espas travay la ki pèmèt ou respekte kwayans relijye 
ou.  Daprè Règleman EEO Minisipalite Vil la, ajans yo dwe eseye 
bay aranjman pou obsèvasyon, kwayans oswa pratik relijye yon 
anplwaye oswa yon moun ki aplike pou travay, sof si aranjman an 
lakòz yon sitiyasyon difisil pou ajans lan.  

Ki kalite aranjman mwen ka mande akòz gwosès, akouchman 
oswa yon pwoblèm medikal asosye? 
Selon sikonstans yo, ajans yo ka gen obligasyon pou bay travayè 
yo yon aranjman rezonab ki baze sou gwosès, akouchman, oswa 
yon pwoblèm medikal asosye.  Yon aranjman rezonab konsa ka 
gen ladan moman pou ale nan twalèt, konje medikal ki pa peye, 
repo chak peryòd pou moun ki kanpe pandan peryòd tan long, ak 
èd avèk travay moun nan ap fè alamen.   
 
Kisa yon aranjman rezonab ye pou yon moun ki viktim nan 
vyolans nan kay, kadejak oswa pouswit?  
Yon aranjman rezonab pou moun ki viktim nan vyolans nan kay, 
kadejak ak pouswit se yon chanjman nan yon règ oswa pratik 
espas travay ki pèmèt moun nan fè djòb li.  Daprè Règleman EEO 
Minisipalite Vil la, ajans yo dwe eseye bay aranjman pou yon 
anplwaye oswa pou yon moun ki aplike pou travay ki se yon 
viktim nan vyolans nan kay, kadejak oswa pouswit, sof aranjman 
an ap lakòz yon sitiyasyon difisil pou ajans lan.  
 
  



17 

 
Ki kalite aranjman ajans mwen kapab 
bay? 
 

Selon sikonstans yo, aranjman ki rezonab yo ka gen ladan, men pa 
sèlman, sa ki endike anba la yo: 

• Enstalasyon yo: fè enstalasyon yo aksesib sou plan fizik epi 
fè yo fasil pou moun ki andikape itilize yo (pa egzanp, bay 
ranp, ba vètikal nan twalèt yo, ak pano ). 

Restriktirasyon Djòb la: pa egzanp, re-afekte travay ki pa 
enpòtan pou tape, pou reponn 
telefòn oswa lòt travay biwo pami 
anplwaye yo, afektasyon travay ki pa 
enpòtan ba lòt moun, elimine travay 
ki pa enpòtan yo, tankou yon 
restriktirasyon travay pou yon ti tan, 
oswa chanje peryòd travay yo 
a/oswa re-afektasyon yo. 

• Modifikasyon Orè ak Konje 
Travay:  bay konje (pa egzanp, kite 
anplwaye yo itilize konje maladi ki peye oswa ki pa peye 
oswa konje anyèl pou randevou legal ak randevou medikal), 
oswa modifye orè travay la (pa egzanp, pèmèt gen orè travay 
atan-pasyèl oswa lòt lèt pou kòmanse ak fini travay) swa pou 
yon ti tan oswa nèt. 

• Modifikasyon Règleman yo ak Sèvis Sipò yo: modifye 
pratik, règleman ak/oswa pwosedi espas travay la, bay sèvis 
lektè, entèprèt oswa lòt sèvis sipò kalifye pandan aplikasyon 
an, pwosesis entèvyou ak tès, epi pandan aktivite fòmasyon 
ak lòt aktivite travay ak aktivite ki gen pou wè ak travay, 
tankou fonksyon sosyal ki gen pou wè ak travay la ak 

‘Entèprèt’ 
Langaj Siy Ameriken [American Sign Language (ASL)] 

evènman Minisipalite Vil la sipòte, èd avèk travay ki fèt 
alamen, lè ak/oswa kote pou lapriyè, aranjman ki gen pou wè 
ak aparans ak abiman, sekrè adrès ak nimewo telefòn travay, 
inite, divizyon ak/oswa repo siplemantè, ak repo chak peryòd 
pou moun ki kanpe pandan peryòd tan ki long. 

• Ekipman: bay oswa modifye ekipman, aparèy oswa materyèl 
(pa egzanp, bay pwogram afichaj an gwo karaktè). 

Plis Kesyon sou Aranjman Rezonab: 
Kisa yon sitiyasyon difisil ye? 
Sitiyasyon difisil se lè yon aranjman difisil anpil, koute anpil lajan, 
enpòtan, oswa lakòz deranjman, oswa yon aranjman ta chanje 
kalite oswa operasyon biznis yon ajans. Ou dwe egzamine chak 
demann pou fè yon aranjman pou detèmine si yon demann 
rezonab epi si ou kapab bay li san ou pa kreye yon sitiyasyon 
difisil. 
 
Kijan mwen kapab jwenn yon aranjman?  
Pale avèk yon sipèvizè oswa yon manadjè oswa yon reprezantan 
EEO ajans lan. Nou ka mande ou pou plen yon fòm ki disponib nan 
biwo EEO epi pou bay dokiman ki sipòte demann ou.  Ou kapab fè 
demann pou aranjman nenpòt kilè. 
 
Èske y ap trete enfòmasyon mwen bay ki gen pou wè ak 
demann mwen an sekrè? 
Pèsonèl ajans lan dwe respekte enfòmasyon sekrè anplwaye yo. 
Ou dwe rasanble epi konsève enfòmasyon sou pwoblèm medikal 
oswa sou istwa medikal yon moun ki aplike oswa yon anplwaye 
sou fòm apa ak nan dosye medikal apa epitou ou dwe trete yo kòm 
yon dosye medikal sekrè, men:  (i) sipèvizè yo ak manadjè yo ka 
jwenn enfòmasyon konsènan restriksyon ki nesesè sou travay la 
ak aranjman ki obligatwa yo; (ii) pèsonèl premye sekou ak sekirite 
a ka jwenn enfòmasyon, lè li nesesè, si andikap la ta ka lakòz moun 
nan bezwen tretman pou ijans; (iii) ou dwe bay enfòmasyon ki 
enpòtan sou demann pou ofisyèl gouvènman k ap mennen ankèt 
sou konfòmite  avèk lwa ki anvigè; (iv) ou dwe bay enfòmasyon 
pou biwo konpansasyon travayè jan Lwa sou Konpansasyon 
Travayè egzije sa; epitou (v) ou ka bay enfòmasyon pou konpayi 
asirans yo konsènan pwoblèm medikal oswa dosye medikal yon 
anplwaye. Answit, ou ka mete enfòmasyon yo adispozisyon 

Fonksyonè Pèsonèl Ajans ak Avoka Jeneral, k ap kontwole sekrè 
enfòmasyon yo tou.    

Kijan y ap pran yon desizyon sou demann mwen fè pou yon 
aranjman rezonab? 
Ajans lan ap evalye demann ou pou yon aranjman rezonab epi y ap 
detèmine si y ap akòde demann lan. Nan kèk ka, ajans lan ka 
mande ou pou bay lòt enfòmasyon ki nesesè pou fè detèminasyon 
sa yo.  Si ajans lan deside ou kalifye pou jwenn yon aranjman 
rezonab, ajans lan ap kontakte ou pou detèmine ki aranjman pou 
yo ba ou.  Fonksyonè EEO a ka fasilite pwosesis sa a epitou li 
kapab ede chèche yon aranjman rezonab ki apwopriye. 

Si ajans lan jwenn mwen bezwen yon aranjman rezonab, èske 
mwen gen dwa pou aranjman mwen mande a? 
Ajans lan ap konsidere preferans ou yo, men finalman, ajans lan 
gen dwa pou fè yon chwa pami aranjman rezonab ki efikas yo.  Si 
aranjman ou resevwa a pa efikas ankò, ou ka mande sipèvizè ou 
oswa kowòdonatè dwa moun andikape ajans lan pou ba ou yon 
aranjman diferan.  

Kisa pou mwen fè si yo ban mwen refè pou yon aranjman 
rezonab? 
Si ou jwenn refi pou demann pou aranjman rezonab, ou ka aksepte 
desizyon ajans lan epi ou ka mete yon pwen final nan pwosesis la, 
oswa ou ka konteste yon demann avèk responsab ajans lan oswa 
yon moun li deziyen.  Si ou jwenn refi pou kontestasyon ou, ou ka 
fè yon plent pou diskriminasyon nan biwo EEO ajans ou.  

      Pwosedi Plent Anplwaye Minisipalite Vil New York konsènan EEO 

 
Kisa mwen kapab fè si mwen kwè mwen viktim diskriminasyon?  

 

 

Anplwaye Minisipalite Vil New York yo pwoteje kont pratik diskriminasyon ki 
baze sou nenpòt nan kategori sa yo kit yo sipoze kategori yo kit kategori yo vrè:  
Laj (18 tan ak plis), Sitiyasyon Etranje oswa Sitwayènte, Ras, Koulè, Kwayans\Relijyon, Andikap, Jan 

(oswa Sèks) ansanm ak Idantite Seksyèl, Eta Sivil, Kondisyon Militè, Peyi Kote Moun nan Fèt, 
Kondisyon Patenarya, Patikilarite Tandans Jenetik/Enfòmasyon Jenetik, Dosye Arestasyon oswa 
Kondanasyon Anvan,    Preferans Seksyèl, Kondisyon Chomaj, Viktim nan Vyolans nan Kay, oswa 

Viktim Kadejak oswa Pouswit 

Kisa k ap pase lè mwen ape nan biwo EEO mwen? 

 

 

Nòt:   Ou kapab fè yon plent san ou pa endike non ou.  Gade paj 24 tiliv sa a pou jwenn 
enfòmasyon sou fason pou fè plent yo san ou pa endike non ou.   

Metòd Plent konsènan EEO 
Kimoun ki pwoteje kont diskriminasyon anba Règleman EEO 
Minisipalite Vil la? 

Tout anplwaye Minisipalite Vil New 
York, ansanm ak responsab ajans yo, 
anplwaye egzekitif yo, manadjè yo, 
sipèvizè yo, ak anplwaye ki pa nan 
sipèvizyon yo, ansanm ak moun ki 
patisipe nan Pwogram Eksperyans 
Travay [Work Experience Program 
(“WEP”)] ak estajyè yo gen yon dwa 
pou yon espas travay ki pa gen diskriminasyon, tankou asèlman, ki 
baze sou ras, koulè, peyi kote yo fèt, relijyon yo, sèks yo, andikap 
yo, oswa laj yo, ak nenpòt baz yo kapab detèmine ki se konpòtman 
ki entèdi anba règleman EEO. 

Kisa mwen kapab fè si mwen kwè mwen viktim 
diskriminasyon? 

• Gade Règleman EEO Minisipalite Vil la  
• Note ensidan an oswa konpòtman an (kenbe nòt yo avèk dat 

yo, non moun yo, kote yo, elatriye) 
• Fè yon reprezantan EEO konnen sa a nan ajans ou san pèdi 

tan. 
• Ou ka fè yon plent andedan nan biwo EEO ajans lan oswa yon 

plent deyò nan nenpòt ajans federal, ajans eta ak ajans lokal 
ki aplike lwa yo kont diskriminasyon.  (Gade lis ajans ki nan 
paj 29-31.) 

Kisa mwen kapab fè si mwen temwen pratik diskriminasyon 
oswa asèlman? 

Nou ankouraje ou pou kontakte fonksyonè EEO ajans ou oswa 
nenpòt lòt reprezantan EEO ki nan ajans ou si ou kwè gen nenpòt 
kalite pratik diskriminasyon nan yon ajans Minisipalite Vil la.   

Ba kimoun mwen kapab fè plent? 
Règleman EEO Minisipalite Vil la aplike pou nenpòt moun ou 
rankontre nan espas travay la. Ou kapab fè plent yo kont nenpòt 
anplwaye ki asele ou oswa k ap pratike diskriminasyon kont ou: 
responsab ajans yo, anplwaye egzekitif yo, manadjè yo, sipèvizè 
yo, oswa kamarad travay yo.  Ou kapab fè plent konsènan EEO 
kont moun ki deyò ajans ou, tankou kliyan yo, konsomatè yo, 
konsiltan yo, vandè yo, oswa manm piblik la. 

Èske mwen pwoteje kont vanjans si mwen fè yon plent, si 
mwen aji kòm yon temwen, oswa si mwen mande yon 
aranjman?           
Se yon vyolasyon Règleman EEO Minisipalite Vil la pou fè vanjans 
oswa asèlman kont yon moun poutèt moun nan fè yon plent 
konsènan EEO, poutèt moun nan patisipe nan yon ankèt oswa 
pwosedi EEO, oswa poutèt moun nan pa dakò avèk pratik 
diskriminasyon nan espas travay la.  Yo pa ka fè vanjans kont ou 
nonplis poutèt w ap chèche jwenn yon aranjman rezonab.  Ou ta 
dwe rapòte nenpòt konpòtman ki gen pou wè ak vanjans ba yon 
reprezantan EEO ajans lan, epitou ou ka fè yon plent apa sou baz 
sa a.  Men kèk egzanp vanjans:  menas, desann grad, transfè, 
revokasyon, elatriye.  

Èske mwen kapab fè yon plent san mwen pa bay non mwen? 
Wi, men si ou pa devwale idantite ou, li ka difisil pou nou mennen 
ankèt sou plent ou.  Si ou mande pou nou pa devwale idantite ou, 
reprezantan EEO ajans ou ap fè tout efò pou li pa devwale idantite ou.  
Men, ou ta dwe konnen pafwa pandan pwosesis yon ankèt, idantite ou 
ka vin fasil pou moun konnen se ou ki pote plent lan. 

Kijan mwen kapab fè yon plent? 
Ou kapab rankontre pèsonèlman avèk yon reprezante EEO ajans lan. 
Ou kapab fè yon plent depi ou rele, depi ou voye yon imèl, oswa depi 
ou ekri biwo EEO ajans lan. 
 

Konbyen tan mwen dwe pran pou fè yon plent nan biwo EEO 
ajans mwen? 
Ou dwe fè plent pou diskriminasyon nan biwo EEO ajans ou nan yon 
ane apre ensidan ou pote plent sou li a.  So ou anvizaje fè yon plent 
deyò ajans ou, sonje se peryòd tan ki pi kout ki ka aplike.  (Gade paj 
31).  

Kisa pou mwen fè si mwen bezwen èd pou fè plent mwen? 
Fè yon reprezantan EEO ajans lan konnen si ou bezwen èd tankou 
pozisyon ki gen aksè fasil sou plan fizik, yon entèprèt langaj siy oswa 
yon ekipman espesyal pou ou kapab fè yon plent oswa pou ou kapab 
patisipe nan metòd plent lan. Sizoka ou pa kapab plen yon fòm plent, 
yon reprezantan EEO ajans lan ap ede ou fè sa. 

Èske mwen kapab rankontre avèk reprezantan EEO ajans mwen 
pandan orè biwo a? 
Ou kapab rankontre avèk yon reprezantan EEO ajans lan pandan orè 
biwo a, men, toudabò, ou ta dwe jwenn pèmisyon pou kite zòn travay 
ou.  Sipèvizè ou dwe apwouve demann yo depi absans ou p ap deranje 
fonksyònman sèvis ou.  Ou pa gen obligasyon pou fè sipèvizè ou 
konnen rezon ki fè ou vle rankontre avèk yon reprezantan EEO ajans 
lan.  Si ou pito, yon reprezantan EEO ajans lan kapab fè aranjman pou 
rankontre avèk ou anvan oswa apre orè biwo, pandan peryòd repa ou, 
oswa deyò lokal la san sipèvizè ou pa konnen sa oswa san li pa ba ou 
pèmisyon pou sa. 



      26       

Èske yon moun kapab vini avèk mwen nan reyinyon EEO?  
Ou ka mennen yon moun avèk ou nan reyinyon EEO.  Moun sa a ka 
yon kamarad travay, yon zanmi ou, madanm/mari ou, lòt manm 
fanmi oswa manm fanmi pwòch, reprezantan sendika, avoka, 
oswa nenpòt lòt moun, depi ou fè reprezantan EEO ajans lan 
konnen sa davans.   

 
Kisa k ap pase nan reyinyon EEO? 
Yon reprezantan ajans EEO ap fè entèvyou avèk pou detèmine baz 
plent ou oswa enkyetid ou.  Reprezantan EEO ajans lan ap diskite 
avèk ou sou chwa ki disponib pou regle zafè a.  Chwa yo gen ladan 
aksyon ou kapab fè poukont ou oswa referans nan lòt biwo 
ak/oswa ajans ki ka ede ou. 

Ou ta dwe vini nan reyinyon an prepare pou diskite sou detay 
plent ou epi pou bay anketè EEO tout kantite enfòmasyon ki posib 
sou ensidan an oswa sou aksyon ki se kòz plent ou tankou:  dat yo, 
kote yo ak detay kote ensidan an te pase a, non moun ki te fè 
asèlman kont ou a (yo) ak nenpòt temwen ensidan an oswa 
aksyon yo. 

Kisa pou mwen fè si enkyetid mwen pa yon zafè EEO? 
Biwo EEO ajans ou ap diskite epi fè rechèch sou chwa ak aksyon 
ou kapab fè poukont ou oswa referans nan lòt biwo oswa ajans, 
selon eleman espesyal zafè a. 
 
Kisa medyasyon ye?  
Medyasyon se yon metòd volontè, enfòmèl ak sekrè ki bay yon 
posiblite pou tout moun ki konsène nan yon plent jwenn yon akò 
komen sou fason yo kapab rezoud plent lan. Se yon chwa ki kapab 
rezoud plent ou pi vit san yon ankèt apwofondi. 
 

 
Kisa k ap pase pandan yon ankèt EEO? 

Pandan yon ankèt, reprezantan EEO ajans lan ap rasanble 
enfòmasyon pou detèmine sa ki te pase.  Metòd sa a gen ladan 
revizyon plent lan, entèvyou avèk tout moun ki konsène (tankou 
nenpòt temwen oswa nenpòt moun ki ta ka bay enfòmasyon yo), 
epi resepsyon dokiman oswa lòt prèv ki disponib.  Prèv yo gen 
ladan nenpòt nòt, dosye, foto oswa lòt enfòmasyon oumenm oswa 
lòt temwen yo prezante. 

Kisa k ap pase apre yon ankèt EEO? 
Fonksyonè EEO ajans lan ap rapòte rezilta ankèt la ba responsab 
ajans ou, k ap detèmine si pou li apwouve ak adopte rezilta 
Fonksyonè EEO a.  Nan kèk ka, yo ka divilge enfòmasyon ki endike 
nan yon plent EEO ba fonksyonè disiplin ajans lan, avoka jeneral la 
oswa enspektè jeneral la.  Si te gen yon vyolasyon Règleman EEO 
Minisipalite Vil la, y ap pran mezi korektif apwopriye.  Aksyon 
korektif ka gen ladan mezi disiplinè tankou reprimand, 
sispansyon, desann grad, amann pou peye oswa revokasyon.  Li ka 
gen ladan tou mezi ki nesesè pou rezoud konsekans vyolasyon 
règleman an te genyen sou moun ki fè plent lan oswa ajans lan.  
Fonksyonè EEO ajans la ap fè tout moun ki konsène yo konnen 
detèminasyon responsab ajans lan. 

Èske y ap pwoteje enfòmasyon prive mwen? 
N ap rezoud tout plent yo, ankèt yo, demann pou jwenn aranjman 
ak dosye pou aranjman, nan limit ki posib, nan yon mannyè k ap 
pwoteje enterè enfòmasyon prive moun ki konsène yo.  Nou ka 
diskite sou zafè EEO avèk lòt moun ki ka gen enfòmasyon sou yon 
plent oswa ki nesesè pou mete aranjman rezonab anplas pou 
andikap, relijyon oswa ki baze sou kondisyon kòm yon moun ki 
viktim nan vyolans nan kay, yon zak seksyèl oswa pouswit, ak 
gwosès, akouchman oswa yon pwoblèm medikal asosye.  Poutèt 
sa, li ka nesesè pou nou divilge enfòmasyon ba moun ki gen 
bezwen legal pou konnen zafè a. 

Kisa pou mwen fè si mwen chanje lide apre mwen fè yon plent 
epi mwen vle retire plent lan? 
Si ou chanje lide apre ou fè yon plent, fonksyonè EEO ajans lan ak 
toujou gen pou chèche konnen si konduit ki gen pou wè ak 
diskriminasyon ou te pote plent sou li a egzije lòt aksyon.  Si se sa, 
fonksyonè EEO ajans lan ap kontinye travay sou plent lan epitou l 
ap fè aksyon ki apwopriye.  

Kisa pou mwen fè si yo site non mwen kòm yon Moun ki pou 
Reponn nan yon plent EEO? 
Si yon moun site non ou nan yon plent pou li ta fè konnen ou vyole 
Règleman EEO, ou dwe kolabore avèk ankèt la.  Ou gen pèmisyon 
pou vini avèk yon moun pou reprezante ou, epi n ap ba ou 
posiblite pou reponn plent lan alekri.  

Kisa pou mwen fè yon moun fè yon fo plent? 
Si yon anplwaye fè espre pou fè yon fo akizasyon ki gen pou wè ak 
diskriminasyon oswa si li fè espre pou bay fo enfòmasyon nan 
pwosesis yon ankèt n ap fè sou yon plent yon moun te fè nan Biwo 
EEO ajans lan, konduit sa a ka lakòz nou fè aksyon disiplinè. 

Kisa pou mwen fè si 
mwen deside fè yon plent 
deyò ajans mwen? 
Ou gen dwa pou fè yon plent nan nenpòt 
ajans federal, ajans eta ak ajans lokal ki 
endike anba la yo ki aplike lwa yo kont 
diskriminasyon.  Si ou te fè yon plent 
andedan an nan Biwo EEO ajans ou ki baze sou enfòmasyon ak 
sikonstans asosye oswa sou menm enfòmasyon ak sikonstans yo, 
Fonksyonè EEO ajans lan ap fèmen plent ou fè andedan an, epi lè 
sa a Avoka Jeneral ajans lan ap reprezante ajans lan pou bay 
repons pou plent ou fè deyò a.   

Komisyon Vil New York pou Dwa Moun (New York City 
Commission on Human Rights) 
100 Gold Street, Suite 4600 
New York, NY 10038 
(212)-306-7560 (pou pale) 
 Sitwèb: www.nyc.gov/html/cchr/home.html 
 
Divizyon Dwa Moun Eta New York (New York State Division of 
Human Rights) 
One Fordham Plaza, 4th Floor 
Bronx, NY 10458 
(718)-741-8400 
 
oswa 
 
163 West 125th Street, 4th Floor 
New York, NY 10027 
(212)-961-8650 (pou pale); (212) -961-8999 (TTY) 

http://www.nyc.gov/html/cchr/home.html

oswa 
 

55 Hanson Place, 3rd Floor 
Brooklyn, NY 11217 
(718) -722-2856 
Web site: www.dhr.ny.gov 

Komisyon Opòtinite Travay Egalego Etazini (United States 
Equal Employment Opportunity Commission) 
New York District Office 
33 Whitehall Street, 5th Floor 
New York, NY 10004 
(212)-336-3620 (pou pale); (212)-336-3622 (TTY)  
Sitwèb: www.eeoc.gov 

Anplis fè plent lan ba ajans ki endike anwo a, yon moun ki gen yon 
plent ki sipoze te gen diskriminasyon ki baze sou andikap ka fè 
plent lan nan: 

Depatman Lajistis Etazini (United States Department of 
Justice) 
Divizyon Dwa Sivil (Civil Rights Division) 
Seksyon Dwa Moun ki Andikape (Disability Rights Section) 
New York Avenue Building 
950 Pennsylvania Avenue N.W. 
Washington, D.C. 20530 
(202)-307-0663 (pou pale ak TDD) 
Sitwèb: www.justice.gov/crt/index.php 

Yon moun ki gen yon plent ki sipoze te gen diskriminasyon ki baze 
sou kondisyon sitwayènte oswa imigrasyon ka fè plent lan nan: 

  

http://www.nyc.gov/cgi-bin/exit.pl?url=http://www.dhr.ny.gov/
http://www.nyc.gov/cgi-bin/exit.pl?url=http://www.eeoc.gov/
http://www.nyc.gov/cgi-bin/exit.pl?url=http://www.justice.gov/crt/index.php

Depatman Lajistis Etazini (United States Department of Justice) 
Divizyon Dwa Sivil (Civil Rights Division) 
Biwo Konsèy Espesyal pou Pratik Travay Malonèt ki Gen pou Wè ak 
Imigrasyon (Office of Special Counsel for Immigration-Related Unfair 
Employment Practices) 
 

Biwo Konsèy Espesyal (Office of Special Counsel) 
New York Avenue Building 
950 Pennsylvania Avenue NW 
Washington, DC 20530 
Pou pale: (202)-616-5594; (202)-616-5525; 1-800-255-7688 
TDD: (202)-616-5525; 1-800-237-2515 
Sitwèb: www.justice.gov/crt/about/osc/ 

Si yon moun viktim pratik diskriminasyon yon ajans k ap resevwa èd 
lajan nan Depatman Travay Etazini (U.S. Department of Labor) fè kont 
li, moun sa a ka fè yon plent swa ba ajans k ap resevwa èd lajan an 
oswa ba Sant Dwa Sivil [Civil Rights Center (CRC)].  Moun ki vle fè 
plent ba CRC ta dwe voye plent yo nan adrès: 

Depatman Travay Etazini (United States Department of Labor) 
Direktè, Sant Dwa Sivil (Civil Rights Center) 
Frances Perkins Building, Room N-4123 
200 Constitution Avenue, NW 
Washington, DC 20210 
(202)-693-6502 (pou pale); (202)-693-6515/16 (TTY) 
Sitwèb: www.dol.gov/oasam/programs/crc/ 
 

Tanpri Sonje: Gen dat limit obligatwa pou fè plent yo ba chak nan 
ajans sa yo.  Dat limit nan kèk ka se egzakteman 180 jou.  Si ou vle fè 
yon plent ba yon ajans administratif deyò, ou ta dwe kontakte ajans 
deyò touswit.   

 

  

http://www.nyc.gov/cgi-bin/exit.pl?url=http://www.justice.gov/crt/about/osc/
http://www.nyc.gov/cgi-bin/exit.pl?url=http://www.dol.gov/oasam/programs/crc/

Kijan mwen kapab jwenn plis enfòmasyon 
sou EEO? 

  
 

Si ou vle jwenn plis enfòmasyon, kontakte fonksyonè EEO ajans 
ou oswa lòt reprezantan EEO oswa ale sou sit entranèt ajans ou. 
Ou ka transfere Règleman EEO Minisipalite Vil la (City's EEO 
Policy) nan sitwèb DCAS: 

http://www.nyc.gov/html/dcas/html/about/eeo.shtml 

 

Pou Jwenn Pwosedi Plent EEO Minisipalite Vil la:  

http://www.nyc.gov/html/dcas/downloads/pdf/misc/eeo_di
scriminationcomplaintprocedures.pdf 

 

Pou Jwenn Pwosedi Aranjman Rezonab Minisipalite Vil la: 

http://www.nyc.gov/html/dcas/downloads/pdf/misc/eeo_re
asonableaccommodation.pdf 

http://www.nyc.gov/html/dcas/html/about/eeopol.shtml
http://www.nyc.gov/html/dcas/html/about/eeopol.shtml
http://www.nyc.gov/html/dcas/html/about/eeo.shtml
http://www.nyc.gov/html/dcas/downloads/pdf/misc/eeo_discriminationcomplaintprocedures.pdf
http://www.nyc.gov/html/dcas/downloads/pdf/misc/eeo_discriminationcomplaintprocedures.pdf
http://www.nyc.gov/html/dcas/downloads/pdf/misc/eeo_reasonableaccommodation.pdf
http://www.nyc.gov/html/dcas/downloads/pdf/misc/eeo_reasonableaccommodation.pdf

